
IX SİNİF TƏSVİRİ SƏNƏT DƏRSLİYİNDƏ İNCƏSƏNƏTİN MÜXTƏLİF NÖVLƏRİNİN  TƏHLİLİ 

VƏ TƏDRİS METODİKASI 

ORCID NO: 0000-0001-9354-0839 

Xülasə. Hər bir ölkənin inkişafı xüsusilə onun təhsili ilə bağlıdır. Orta məktəblərdə şagirdlərin estetik zövqünün 

də formalaşması mühümdür. Təsviri sənət fənni orta məktəblərdə tədris olunur. Bu fənnin tədrisi metodikası IX 

sinifdə daha geniş və maraqlı mövzularla təqdim edilir. IX sinif təsviri sənət dərsliyində incəsənətin müxtəlif 

növlərinin təhlili tədris metodikasında təqdim edilir. Bu məqalədə IX sinif dərsliyində mühüm yer tutan 

incəsənətin müxtəlif növləri təhlil edilir. 

Açar sözlər: Azərbaycan, təhsil, orta məktəb, təsviri sənət, metodika, fənn 

ANALYSIS AND TEACHING METHODOLOGY OF DIFFERENT TYPES OF ART IN CLASS IX 

FINE ARTS TEXTBOOK 

Abstract. The development of every country is especially related to its education. It is important to form the 

aesthetic taste of students in secondary schools. Fine art is taught in secondary schools. The teaching 

methodology of this subject is presented IX class with more extensive and interesting topics. The analysis of 

different types of art is presented in the teaching methodology in the 9th class fine art textbook. In this article, 

various types of art, which occupy an important IX class textbook, are analyzed. 

Keywords: Azerbaijan, education, high school, fine art, methodology, subject 

     Orta məktəblərdə şagirdlərdə estetik zövqün formalaşması və inkişafında təsviri sənət fənninin mühüm rolu 

vardır. IX sinif təsviri sənət dərsliyinə diqqət yetirsək digər incəsənət nümunələrinin təhlili bu fənnin tədrisi 

metodikasında diqqət mərkəzindədir. 

     IX sinif təsviri sənət dərsliyində “Rəssam və teatr sənəti” mövzusunda şagirdlər teatr rəssamının yaradıcılığı,  

dizayn, memarlıq, rəngkarlıq, müxtəlif texnologiya, ən başlıcası isə kompozisiya sahəsində bilik və vərdişlərlə 

tanış olur. Teatr rəssamının bir çox yaradıcı və peşə vəzifələrini - geyim və qrimi yaratmağı, əsərdə baş verən 

hadisələri səhnədə təcəssüm etdirməyi, işığın haradan düşəcəyini və necə təsir göstərəcəyini müəyyənləşdirmək 

kimi bacarıqları şagirdlərin diqqətinə çatdırılır. Yaradıcılığında öz qanunlarını tətbiq edən rəngkar-rəssamdan 

mailto:Emilaghayev93@mail.ru

fərqli olaraq teatr rəssamı, ilk növbədə, rejissorun təklif etdiyi ideyaları həyata keçirməlidir. Əsərin səhnə 

həllinə bu və ya digər əşyalar daxil edilə bilər, amma o bizi əhatə edən gerçəkliklə eyni olmayacaq. Səhnə 

aləminin şərti və obrazlı olması, teatrda müxtəlif profilli rəssamlar işləməsi barəsində,  quruluşçu rəssam, 

rəssam-texnoloq, işıq üzrə rəssam, geyim üzrə rəssamların mühüm vəzifələri şagirdlərin diqqətinə çatdırılır.  

Azərbaycan teatr-dekor sənəti zəngin tarixi,  teatrla rəssamlıq sənətini birləşdirən bu klassik sənət sahəsi milli 

mədəniyyətimizin mühüm qaynaqlarından birini təşkil edir. Həmçinin dərslikdə milli teatr-dekor sənətinin 

təməl daşlarını qoymuş Əli bəy Hüseynzadə, Əzim Əzimzadə, Bəhruz Kəngərli haqqında məlumat verilir. 

Rüstəm Mustafayev, Qəzənfər Xalıqov, Nüsrət Fətullayev, Sadıq Şərifzadə, Bədurə Əfqanlı, İsmayıl Axundov 

kimi teatr rəssamlarımızın da səhnəqrafiyanın inkişafında xüsusi rol oynadığı xüsusilə dərslikdə vurğulanır. 

                            

İLL 1. Rəssam və geyim 

      “Rəsm əsərindən fotoşəklə qədər” mövzusunda şagirdlər rəssamlar onların ətrafında baş verən hər anı 

saxlamağın üsullarını axtardığını, incəsənətin tamamilə yeni istiqaməti olan  fotoqrafiyanın
 

 kəşfi olub, 

keçənləri əbədiləşdirməyi haqqında məlumatlat verilmişdir. “Fotoqrafiya” anlayışı “işığın köməyi ilə rəsm” 

deməkdir, çünki əvvəlcə o, rəsmə kömək etmək üçün icad edilmişdi. Fotoqrafiyanın tarixini öyrənən şagird 

onun rəngkarlıq əsərlərinə oxşarlığından öz ifadə dilinin axtarışına doğru meyilləndiyini də izləyir. 

İLL 2. XIX əsrin fotoqrafiyaları 

      IX sinif təsviri sənət dərsliyində  Leonardo da Vinçi, Velaskes, Karavacco və bir çox başqa rəssamların öz 

əsərləri üzərində çalışarkən linzalardan, güzgülərdən, həmçinin bir çox başqa optik cihazlardan istifadə etmələri 

haqqında məlumat verilir. Fotoqrafiya yalnız təsviri sənət üçün deyil, bütün təsviri mədəniyyətdə həyati 

əhəmiyyət daşıyan ünsürə çevrildi. 1859-cu ildə Parisdə ənənəvi incəsənət sərgisində yeni incəsənət növü kimi 

fotoqrafiyaya ilk dəfə yer ayrıldı. Artıq 1863-cü ildə Fransa fotoqrafiyanı rəsmi olaraq yeni incəsənət forması 

kimi tanıdı. Şagirdlər bu mövzuda fotoqrafiyanın tarixini izləyir. 

 

İLL 3. Müasir fotosərgi 

     Şagirdlər “Fotoqrafiya və kompüter” mövzusunda kompüterin, elektron-rəqəmsal texnologiyaların meydana 

gəlməsi çəkiliş və fotoşəkillərin emalı imkanlarını genişləndirdiyi barəsində məlumatlarla tanış olurlar. Lakin iş 

zamanı kompüter proqramlarının tətbiqi nəinki texnoloji bacarıq, həm də onun bədii imkanlarının dərk 

olunmasını tələb edir. Yeni texnologiya təsvirin alınmasını yüngülləşdirir, onun keyfiyyətini yüksəldir. O, eyni 

zamanda fotoqrafiya sənətinin məğzinə incəsənət və informasiya növü olaraq yeni tərzdə baxmağa vadar 

edir.Kompüter fotoqrafiyanın sonsuz sayda emal imkanlarına meydan açır. Korrektə-redaktə düzəlişlərindən 

başqa, şəklin üslubu da dəyişdirilə bilər.Qrafika ilə işləmək üçün ən geniş yayılmış proqram tiplərindən 

biri qrafik redaktorlardır. Bir sıra qrafik redaktorlar fotorealist təsvirlərinin redaktəsində ixtisaslaşdığı halda, 

digərləri rəsmlərin yaranmasında və redaktəsində daha güclüdür. Şagirdlər bu mövzuda informatika fənni ilə 

inteqrasiya edərək bildiklərini təkrarlayırlar. 

     “Rəssam və kino sənəti” mövzusunda şagirdlərə əsrlərboyu yaradıcı insanların təsviri canlandırmağı, onu 

hərəkətə gətirməyi arzuladığı diqqətə çatdırılır. Fotoqrafiyanın  meydana çıxdıqdan sonra yalnız kiçik bir addım 

atmaq qalırdı: kino lentini, çəkiliş və proyeksiya üçün kino aparatlarını yaratmaq və ekranı əvəz edən ağ parça 

asmaq. Bu da baş verdi. Parisdə Lümyer qardaşları “Qatarın gəlişi” adlı ilk qısa kinolenti nümayiş etdirdikləri 

gün - 22 mart 1895-ci il kinonun yaranma günü hesab olundu. Fotoqrafiya kimi, kino da tədricən öz dilini və 

bədii xüsusiyyətlərini axtarırdı. Fotoqrafiya kimi, incəsənətdə öz əhəmiyyətini sübuta yetirmək üçün kino da 

rəngkarlığı təqlid edirdi. Şagirdlər nu mövzuda kino və təsviri sənətin sintezini tədqiq edirlər. 

 

İLL 4. Lümyer qardaşları və “Qatarın La Syota vağzalına daxil olması” filmindən kadr 

      Şagirdlərə daha sonra Azərbaycanda əvvəlcə səssiz və ağ-qara, sonradan isə səsli və rəngli kino yaranmağı 

haqqında,  1924-cü ildə ilk ikiseriyalı “Qız qalası əfsanəsi” bədii filminin ekranlara çıxdığını,  1935-ci ildə 

“Mavi dənizin sahilində” bədii filmi ilə Azərbaycanda səsli kinonun istehsalına başlanması haqqında mühüm 

tarixi məlumatlar təqdim edilir. 

İLL 5. Üzeyir Hacıbəylinin “Arşın mal alan” filmindən kadr 

     Şagirdlər üçün maraqlı olan “Animasiya sənəti” mövzusunda kinonun hər zaman bizlər üçün maraqlı və 

əyləndirici həmsöhbət olması barəsində çalışılıb. Uşaqdan böyüyədək bütün tamaşaçıların ən sevimli 

həmsöhbəti animasiyadır. İlk animasiyalar əl ilə çəkilib rənglənmiş, on beş dəqiqəyədək davam 

edən pantomimlər idi. Reyno rəsmlərlə yanaşı, fotoşəkillərin də istifadə olunduğu filmlər yaradırdı. Sonralar 

müxtəlif janr və texnikalarda işləyən digər sənətkarlar da belə kino filmlərinin inkişafına öz töhfələrini verdilər. 

Zaman keçdikcə animasiya kinematoqrafın bir hissəsinə çevrilərək kino janrlarından biri kimi öz yerini tutdu. 

Animasiyaların hazırlanması üçün kinoçəkən aparatlardan istifadə edilirdi. XX əsrin əvvəlində animasiya 

sürətlə inkişaf etdi. Təxminən eyni vaxtda bir neçə adam bir-birindən asılı olmadan animasiya filmlərinin 

yaradılması üzərində işləməyə başladı. 

   “Karikatura və şarj: şəkilli əhvalatlar” mövzusunda şagirdlərə XXI əsrin əvvəlində mövcud olan komikslər 

haqqında məlumat verilir. Bu, komikslərin rənglənməsində istifadə edilən yeni kompüter texnologiyaları 

hesabına, həmçinin bir sıra istedadlı rəssamların bu janra marağı sayəsində mümkün oldu. Komiksləri artıq 

təkcə karandaşla deyil, həm də yağlı boya ilə boyamağa, üstəlik, birinci ilə ikincini qrafik rəqəmsal 

texnologiyalarla kombinə etməyə başladılar. Komikslər kino, xüsusən də animasiya ilə sıx bağlıdır. 

Komikslərin əksəriyyəti Hollivudda ekranlaşdırıldı, filmlər isə bütün dünyada uğur qazana bildi.  

     Bu mövzuda şagirdlər  karikaturanın bəlkə də gündəlik hadisələrə dərhal, hadisə baş verən anda münasibət 

bildirməyə qabil olan yeganə janr oluğu diqqətə çatdırılır. Azərbaycanda karikatura janrının yaranması 1906-cı 

ilin aprel ayında “Molla Nəsrəddin” adlı həftəlik satirik jurnalın nəşri ilə bağlıdır. Cəlil Məmmədquluzadə 

“Molla Nəsrəddin” jurnalının naşiri və baş redaktoru olub. Dərslikdə karikatura janrının banisi Əzim 

Əzimzadənin adı vurğulandıqdan sonra müxtəlif dövrlərdə məşhur olan karikaturaçı rəssamlarımızın adları 

təqdim edilmişdir.  

 

İLL 6. Əzim Əzimzadə “Xoruz döyüşü” 

       Dərslikdə həmçinin karikatura və şarj arasındakı mühüm fərqlər şagirdlərə təqdim edilir. 

 

İLL 7. Mikayıl Abdullayev “Karikatura” 

      “Televiziya:rəssam və ekran” mövzusunda şagirdlərə televiziyanın tarixi,  barəsində məlumat verilir. 

İnsanlar televizorda təkcə filmləri deyil, həm də birbaşa teleseyrçilərin gözləri qarşısında baş verən, onları 

hadisələrin real iştirakçısına və şahidinə çevirən konsertlərin, futbol oyunlarının canlı yayımını gördülər. 

Bu gün həyatı televizorsuz təsəvvür etmək çətindir. Əgər kinematoqrafın yaranması bütün incəsənət sahələrinə 

təsir göstərmişdisə, televiziya adamların həyatının bütün sahələrini dəyişdi. O, adamların psixologiyasını, 

dünyanın qavranılmasını və müasir cəmiyyətin mədəniyyətini başqalaşdırdı. Televiziya bizi dünyanın istənilən 

yerində real zamanda baş verənlərin şahidinə çevirdi. 

     Şagirdlər IX sinif təsviri sənət dərsliyində müxtəlif incəsənət növlərinin təhlili və qarşılıqlı əlaqəsi haqqında 

mühüm məlumatlar öyrənərək, müqayisə aparırlar. 

